
 

1 
 

   
 

КЫРГЫЗ РЕСПУБЛИКАСЫНЫН БИЛИМ БЕРҮҮ ЖАНА 

ИЛИМ МИНИСТРЛИГИ 

 

БИЛИМ БЕРҮҮНҮН САПАТЫН БААЛОО ЖАНА 

МААЛЫМАТТЫК ТЕХНОЛОГИЯЛАРДЫН УЛУТТУК 

БОРБОРУ 

 

ДБ ДОЛБООРЛОРДУ КООРДИНАЦИЯЛОО БӨЛҮМҮ 

“Келечек үчүн билим берүү” 

 

 

PISA -2025 

ДАЯРДАНАБЫЗ 

 

 

 

 

 

 

 

 

 

БИШКЕК 2023 

КЫРГЫЗ РЕСПУБЛИКАСЫНЫН БИЛИМ БЕРҮҮ ЖАНА 

ИЛИМ МИНИСТРЛИГИ 

БИЛИМ БЕРҮҮНҮН САПАТЫН БААЛОО ЖАНА 

МААЛЫМАТТЫК ТЕХНОЛОГИЯЛАРДЫН УЛУТТУК 

БОРБОРУ 

 

 

 

 

 

 

PISA – 2025 

ДАЯРДАНАБЫЗ 

 

 

 

«Мектептин администрациясы, мугалимдери, окуучулары 

жана ата-энелери үчүн PISA -2025ке даярдануу боюнча нускама» 

материалы Дүйнөлүк банктын “Келечек үчүн билим берүү” 

долбоорлорун координациялоо бөлүмүнүн финансылык 

каржылоосу менен Кыргыз Республикасынүнүн Билим берүү 

жана илим министрлигинин Билим берүүнүн сапатын баалоо 

жана маалыматтык технологиялардын улуттук борбору 

тарабынан басмага даярдалды. 

 

 

 

Бишкек – 2023 



 

2 
 

1. МЕКТЕП АДМИНИСТРАЦИЯСЫ ҮЧҮН PISAга 

ДАЯРДАНУУ БОЮНЧА НУСКАМАЛАР 

Мектептин PISA изилдөөсүнө даярдануудагы негизги 

багыттары кайсылар? 

Төмөнкү төрт негизги багыттарды бөлүп көрсөтсө болот: 

(1) мектеп мугалимдеринин педагогикалык чеберчилигин 

жогорулатуу максатында окутууну уюштуруу; 

(2) мугалимдерди комплекстүү колдоонун эффективдүү мектеп 

системасын түзүү, анын ичинде 

- мугалимдерди мотивациялоо, алардын кесиптик өсүшүнө дем 

берүү; 

- туруктуу консультациялык колдоо, тажрыйба алмашуу, 

насаатчылык, мектеп аралык өз ара аракеттенүү; 

- материалдык-техникалык жана ресурстук камсыздоо, окуунун 

техникалык каражаттары, окуу-методикалык адабияттар, 

керектөөчү материалдар жана башкалар менен камсыз кылуу; 

(3) окуу процессин ийкемдүү башкаруу, анын ичинде изилдөөгө 

түздөн-түз даярдоо үчүн кошумча окуу убактысын бөлүү, 

дисциплиналар аралык өз ара аракеттенүүнү уюштуруу ж.б.; 

(4) окуучулардын ата-энелери менен тарбия иштерин уюштуруу. 

Мектептин PISA изилдөөсүнө даярдануудагы негизги 

максаттары кандай? 

Зарыл: 

• окуучулардын функционалдык сабаттуулугун өнүктүрүү 

программасын иштеп чыгуу, анын бөлүмдөрүнүн биринде «PISA 

изилдөөсүнө даярдоо боюнча иш-чаралар системасы» аттуу 

пункттун болушу. 

• функционалдык сабаттуулукту өнүктүрүү программасын ишке 

ашыруу үчүн жооптуу адисти бөлүп берүү; 

• PISA-2018 жана PISA-2022, PISA-2025 изилдөөлөрүн баалоо 

куралдарынын жана ыкмаларынын өзгөчөлүктөрүн изилдөө, 

• функционалдык сабаттуулукту калыптандыруу боюнча 

тапшырмаларды иштеп чыгуу жана пайдалануу боюнча 

мугалимдердин квалификациясын жогорулатуу боюнча 

иштерди пландаштыруу жана уюштуруу; 

• мугалимдер колдонгон окуу-методикалык материалдарды 

талдоо жана аларды жаңы муундун окуу материалдары менен 

камсыз кылуу; 

• мугалимдердин усулдук ишин башкача кылып түзүү, 

мугалимдерди шыктандыруунун, алардын кызматташуусун 

жана тажрыйба алмашуусун уюштуруунун, ошондой эле 

алардын ишине баа берип сыйлоонун жолдорун түзүү. 

Окуучуларды PISA изилдөөсүнө түздөн-түз даярдоо үчүн 

кошумча убакытты кайдан тапса болот? 

Эң жөнөкөй вариант – класстан тышкаркы иштердин алкагында 

атайын курсту уюштуруу жана өткөрүү. Бул курстун алкагында 

2025-жылы 9 класстын бүтүрүүчүлөрү боло турган окуучуларды 

PISA-2025 изилдөөсүндө учурашы мүмкүн болгон 

тапшырмалардын үлгүлөрү, тапшырмалардын 

туюндурмаларынын өзгөчөлүктөрү, тапшырмаларды аткаруунун 

натыйжаларын баалоо системасы менен тааныштыруу зарыл. 

PISAга катыша турган окуучулардын ата-энелери менен кандай 

иш жүргүзүү керек? 

Ата-энелерге PISA изилдөөсүнө катышууга даярдоо заманбап 

билим берүү процессинин ажырагыс бөлүгү экенин түшүндүрүү 

абдан маанилүү, ал эч кандай түрдө жалпы билим берүүнүн 

максаттарына карама-каршы келбейт, бирок жаңы билим берүү 

стандарттары жана программалары менен толук шайкеш келет. 

PISA изилдөөсү жана PISAга багытталган тапшырмалардын 

өзгөчөлүктөрү жөнүндө кыскача айтып бериңиздер. 

Ата-энелерге окуучулардын PISA-багытталган 

тапшырмаларды аткаруусу, биринчи кезекте, окуучулардын 

өздөрүнүн кызыкчылыгына багытталган иш экендигин 

түшүндүрүү, анткени бул алардын заманбап коомдун жашоосуна 

толук кандуу катышууга даярдыгын баалоого, алардын ар кандай 

иш жүзүндөгү турмуштук көйгөйлөрдү чечүү жана алардын 

мүмкүн болуучу көйгөйлөрүн көрүү жөндөмдүүлүгүн баалоого 

жана өзүн-өзү өркүндөтүү жолдорун белгилөөгө мүмкүндүк 

берет. 

Ата-энелерге PISA изилдөөсүнө катышуу мамлекеттик 

билим берүү программасынын маанилүү бөлүгү экенин жана 

алардын балдары өз өлкөсүн эл аралык аренада көрсөтүү 

сыймыгына ээ экендигин маалымдоо зарыл. Ата-энелерди PISA 

изилдөөсүнүн бардык катышуучулары мектепте мүмкүн болуучу 

олимпиада чемпиондору катары караша турганына 

ынандырыңыздар. 

Ата-энелерди даярдоо графиги жана окуу процессиндеги 

мүмкүн болуучу өзгөрүүлөр менен, эгер алар пландаштырылган 

болсо, тааныштыруу зарыл. 

Балдарына колдоо көрсөтүү өтүнүчү менен ата-энелерге 

кайрылып, алар кантип жардам бере аларын айтуу пайдалуу. 

Мисалы, жок дегенде даярдыктар кандай жүрүп жатканына 

кызыгып, балдарына моралдык колдоо көрсөтүү. 

 

 

2. МУГАЛИМДЕР ҮЧҮН PISAга ДАЯРДАНУУ БОЮНЧА 

НУСКАМАЛАР 

Мугалимдерди PISA изилдөөсүн өткөрүүгө даярдоонун негизги 

багыттары кайсылар? 

Даярдоонун үч негизги багытын бөлүп көрсөтүүгө болот: 

- PISA изилдөөсүнүн өзгөчөлүктөрү жана PISAга багытталган 

тапшырмалар менен таанышууну камтыган функционалдык 

сабаттуулукту калыптандыруу жана баалоо куралдарын 

өздөштүрүү; 

- функционалдык сабаттуулукту калыптандырууга 

көмөктөшүүчү билим берүү практикасын жана ыкмаларын 

өздөштүрүүнү камтыган мугалимдердин педагогикалык 

чеберчилигин жогорулатуу; 

- функционалдык сабаттуулуктун багыттарынын биринен - 

окурмандык, табият таануучулук же математикалык сабаттуулук 

боюнча окуучуларды PISA изилдөөсүнө катышууга түздөн-түз 

даярдоону уюштуруу.  

PISAга даярдануунун биринчи багытында эмнени өздөштүрүү 

керек? 

«Функционалдык сабаттуулукту калыптандыруу жана баалоо 

куралдарын өздөштүрүү» биринчи багытынын алкагында 

- PISA изилдөөсүнүн өзгөчөлүктөрүн жана PISA-багытталган 

тапшырмалардын өзгөчөлүктөрүн көрүү жана комментарий 

берүү, анын ичинде – 

- PISA изилдөөсүнүн максаттарын жана милдеттерин сыпаттоо, 

негизги изилдөөнүн маселесин туюндуруу, 

- функционалдык сабаттуулукту өнүктүрүүнүн каражаты катары 

окуу тапшырмасынын ролун түшүнүү, СТ жана PISAга 

багытталган тесттердин тапшырмаларын айырмалоону үйрөнүү; 

- функционалдык сабаттуулуктун жуурулуштуруучу мүнөзүн 

түшүнүү, изилдөөнүн бул өзгөчөлүгүнөн келип чыккан 

талаптарды ишке ашыруу, көрө билүү, комментарий берүү,  

тажрыйба алуу жана анын ичинде үйрөнүү: 

- окуучуларда билимди жана иш-аракеттердин ыкмаларын синтез 

жасоо, бириктирүү жана билимди ооштуруу жөндөмүн 

калыптандыруу; 

- предметтер аралык байланыштарды жана өз ара аракеттенүүнү, 

билим берүү ишмердүүлүгүнүн дисциплиналар аралык 

формаларын (долбоорлор, изилдөөлөр, талкуулар жана диспуттар 

ж.б.у.с.) ишке ашыруу; 

- функционалдык сабаттуулукту калыптандыруу, анын ичинде 

концептуалдык аппарат камтуу менен баалоо куралдарынын 

үлгүсү менен таанышуу; 

- функционалдык сабаттуулук боюнча тапшырманы иштеп чыгуу 

алгоритмин, анын ичинде баалоо системасынын өзгөчөлүктөрүн 

өздөштүрүү; 

- билим берүү процессинде функционалдык сабаттуулук боюнча 

тапшырмаларды колдонуу; 

- адабияттарга жана өз тажрыйбасына таянуу менен, 

функционалдык сабаттуулуктун калыптандыруунун көйгөйлөрүн 

жана кыйынчылыктарын көрүп, бөлүп көрсөтүү жана ошонун 

негизинде бааланган компетенциялардын калыптануу этаптарын 

аныктоо. 

 

 

PISAга даярдануунун экинчи багытында так эмнени өздөштүрүү 

керек? 

“Мугалимдердин педагогикалык чеберчилигин жогорулатуу” 

экинчи багытынын алкагында функционалдык сабаттуулукту 

калыптандырууга көмөктөшүүчү окутуу тажрыйбасын жана 

ыкмаларын өздөштүрүү, анын ичинде тажрыйба топтоо зарыл: 

- талап кылынган мүнөздөмөлөргө ээ тапшырмаларды тандоо 

жана долбоорлоо; 

- калыптандыруучу баалоо технологияларын, критериалдык-

деңгээлдик мамилени, PISAга багытталган тапшырмаларды 

аткаруунун натыйжаларын баалоону колдонуу; 

- окуучулардын окуу ишмердүүлүгүн демилгелөөчү, аларды 

изилдөөгө түрткү берүүчү жана бул иш-аракеттердин маанисин 

тактоочу окуу кырдаалын түзүү; 

- өнүктүрүүчү окутуу практикасын колдонуу: 

- окуучулардын биргелешкен иштерин, окуудагы 

кызматташтыгын уюштуруу; 

- издөө, анын ичинде окуу-изилдөө жана долбоорлоо иштерин 

уюштуруу; 

- мектеп окуучуларынын баалоодогу өз алдынчалыгын 

калыптандыруу; 

- билимди чогултуу жана ооштуруу, анын ичинде дисциплиналар 

аралык өз ара аракеттенүүнү уюштуруу менен мугалимдердин 

командасында иштей алуу жөндөмү; 

- PISA-багытталган тесттин жыйынтыктарын талдоо, чечмелөө 

жана пайдалануу, анын ичинде функционалдык сабаттуулуктун 

ар кандай деңгээлдерин көрсөткөн окуучулар менен жеке жана 

топтук иштерди пландаштыруу жана уюштуруу. 

PISAга даярдануунун үчүнчү багытында так эмнени өздөштүрүү 

керек? 

“Окуучуларды PISA изилдөөсүнө катышууга түздөн-түз 

даярдоону уюштуруу” үчүнчү багытынын алкагында 

функционалдык сабаттуулуктун бир түрү боюнча тажрыйба алуу 

зарыл. 

- окуучуларды шыктандыруу; 

- окуучуларды тапшырмалардын түзүлүшүнүн өзгөчөлүктөрү 

менен тааныштыруу; 

- окуучуларда тапшырманы окуу жана түшүнүү жөндөмүн 

өнүктүрүү: тапшырманын текстинин маанисин жана тапшырмада 

сунушталган кырдаалдын үстүндө иштөөнүн маанисин аныктоо 

жана түшүнүү, баалоо объектисин жана предметин аныктоо; 

- окуучуларды аткарылган тапшырмаларды баалоо өзгөчөлүктөрү 

менен тааныштыруу; 

- тапшырмаларда бааланган компетенцияларды этап-этабы менен 

(«кадамдык») калыптандыруу (тапшырманын үлгүсүнө моделине 

ылайык). 

Функционалдык сабаттуулуктун белгилүү бир түрүн “баалоо 

үлгүсүн өздөштүрүү” деген эмнени билдирет? 

Функционалдык сабаттуулукту баалоо үлгүлөрүн өздөштүрүү 

(окурмандык, математикалык же табигый-илимий) төмөнкүлөрдү 

өздөштүрүү дегенди билдирет: 

- сабаттуулуктун бул түрүн баалоонун негизги алкагын; 

- баалануучу компетенцияларды, 

- мазмундун жана контексттин өзгөчөлүктөрүн; 

- функционалдык сабаттуулуктун тиешелүү түрүнүн калыптануу 

деңгээлдерин. 

Эгер төмөндө саналгандарга жөндөмдүү болсоңуз, анда сизди 

баалоо үлгүсүн билет деп эсептесе болот: 

- функционалдык сабаттуулуктун берилген түрү боюнча 

тапшырманы салттуу окутуу тапшырмасынан айырмалай 

алсаңыз, 

- сабаттуулуктун ар кандай түрлөрү боюнча тапшырмаларды 

айырмалай алсаңыз. 

Кандай көндүмдөр жана жөндөмдөр PISAга багытталган 

тесттер үчүн тапшырмаларды түзүүнү үйрөнүүгө жардам 

берет? 

Бул максаттар үчүн төмөндөгү тажрыйбаны алуу ылайыктуу: 

- жашоодо зарыл болгон социалдык маанилүү же жеке маанилүү, 

ичинде мультимедиялык жана/же чечүү илимий билимди талап 

кылган тексттерди окуу жана түшүнүү менен байланышкан 

маселелерди чечүү талап кылынган кырдаалдарды издөө; 

- PISA изилдөөсүндө жана PISAга багытталган тесттерде 

колдонулган туюндурмалар менен форматтардын 

өзгөчөлүктөрүн талдоо; 

- тапшырмалардын шарттарын жана суроолорунун 

туюндурулушун, сынап көрүү тестинин натыйжалары боюнча 

аларды тактоо жана кайра иштеп чыгуу. 

Кандай ыкмалар окуучуларга тапшырмалардын 

өзгөчөлүктөрүн түшүнүүгө жардам берет? 

Тапшырманын маанисин жана сунушталган кырдаалдын 

үстүндө иштөөнүн маанисин түшүнүү үчүн тапшырмаларды 

мугалим менен окуучулардын чогуу окуусу пайдалуу тажрыйба 

болуп саналат. 

Мугалим балдарга бере турган суроолордун мисалдар болуп 

төмөнкүлөр кызмат кылат: 

• Бизден эмне талап кылынат? Эмнени так жазыш керек же тартуу 

керек? 

• Эмне үчүн бизден муну талап кылышууда? Алар кандай 

көйгөйду чечүүнү каалайт? 

• Бул тапшырмага бир гана туура жооп барбы? 

• Тапшырманын текстинде эмне түшүнүксүз? Түшүнбөгөн 

нерсени тактоо үчүн кандай суроону берүү керек? 

• Эмне үчүн бул же тигил маалымат тапшырмада берилген? 

Аны билүү үчүн кандай суроо бериш керек? 

• Тексттеги кайсы сөздөрдө «негизги суроо» жана «негизги детал» 

жашырылган? 

• Тапшырмадагы баалоонун предмети эмне? 

• Жоопко жана аны форматтарына кандай талаптар коюлат? 

Балдарды тапшырмаларды баалоонун өзгөчөлүгү менен 

тааныштыруу үчүн, кайсы жооп тапшырманын талаптарына жооп 

берерин, кайсынысы жооп бербестигин аныктоо үчүн башка 

окуучулардын берген жоопторун балдар тапшырманы аткарганга 

чейин алдын ала талкуулоо пайдалуу. Жооптордун мисалдары 

PISAга багытталган тапшырмаларды баалоо боюнча 

сунуштардан, окуучулардын сабак алдында жүргүзүлгөн алдын 

ала сурамжылоолорунан же мугалимдер тарабынан буга чейин 

топтолгон жооптор банкынан алынат. Мугалим өзү чечимдин 

кайсы бир жагын баса белгилөө үчүн жооптун белгилүү 

варианттарын сунуштай алат. 

3. ОКУУЧУЛАР ҮЧҮН PISAга ДАЯРДАНУУ БОЮНЧА 

НУСКАМАЛАР 

Эгерде сиз изилдөөгө катышканы жатсаңыз, PISA изилдөөсү 

жана PISA-багытталган тапшырмалардын өзгөчөлүктөрү 

жөнүндө эмнени билүү сиз үчүн маанилүү? 

PISA мектеп экзамени же жөнөкөй текшерүү иши эмес. Бул 

изилдөөдөгү баа силер үчүн, жада калса мугалимдериңер үчүн 

эмес. Силердин бүт өлкөгө баа коюлат. Кыргызстандагы жалпы 

билим берүү системасы силердин жоопторуңарга жараша 

бааланат. Ошондуктан, сунушталган тапшырмаларды мүмкүн 

болушунча мыкты аткарууга аракет кылгыла. 

Бул изилдөөдө сунушталган тапшырмалар да адаттан тыш. 

Ошондуктан, бул сыяктуу тапшырмалар менен алдын ала 

таанышуу керек. 

Тапшырмалар чоң тексттерди камтыйт, алардын мазмуну ар 

кандай суроолорду жаратат. Ошондуктан, биз бул тексттерди 

окуп үйрөнүшүбүз керек, берилген суроонун маанисин 

түшүнүүгө аракет кылышыбыз керек, ошондой эле ага кантип 

жооп берүү керектигин, жоопто эмне так чагылдырылышы 

керектигин түшүнүшүбүз керек. Керектүү кеңештер текстте, 

аларды табууну үйрөнүү керек. 

Бул суроо кайсы сабактан экенин аныктоо үчүн убакытты текке 

кетирүүнүн кереги жок. Тапшырма суроосуна жооп берүү үчүн ар 

кандай предметтер боюнча билим же турмуштук тажрыйба, 

күнүмдүк билим керек болушу мүмкүн. Суроого жооп берүү үчүн 

силерге керектүү нерселердин баары тапшырманын текстинде 

камтылганын унутпагыла. Болгону ойлонушуңар керек, ой 

жүгүртүү тизмегин түзгүлө, тапшырманын текстинде 

айтылгандарды силер жакшы билген жана жасай ала турган 

нерселер менен байланыштыргыла. 

Компьютерде иштөөгө туура келерин унутпагыла, андыктан 

компьютердин жардамы менен берилген тапшырмаларды 

аткарууда алдын ала машыгышыңар керек. 

Силер эмнелерге көнүгүүңөр керек? 

Мугалим силерге PISA изилдөөсүнө катышуу үчүн атайын 

даярдануу программасын сунуштайт, анда силер окуп жатып 

төмөндөгүлөрдү үйрөнөсүңөр жана машыгасыңар: 

- ар кандай тапшырмаларды аткарууну; 

- тапшырманын текстинен жоопто так эмне болушу керектиги 

жана анын кандай форматта берүү керектиги жөнүндө 

ишараттарды табуу; 

- жообун тандоого берилген тапшырмаларда же эркин жооп берүү 

боюнча берилген тапшырмаларда, башка форматтагы 

тапшырмаларда жоопторду кантип жазуу керек. 

Мугалимдин бардык көрсөтмөлөрүн аткаргыла, эгер бир нерсе 

түшүнүксүз болсо, суроолорду берүүдөн тартынбагыла. 

Изилдөө учурунда ишти кантип уюштуруу керек? Иштөөгө 

көрсөтмөлөрдү кунт коюп окуп чыккыла. 

Тапшырманын текстин кунт коюп окуп чыгып, негизги 

талаптарды белгилеңиз. Эгерде бүтүндөй текст экранга туура 

келбесе, экранды жылдырып, коштомо текстти же тапшырманы 

аягына чейин окугула. 

Жоопторду жазуу боюнча нускамаларды окугула. Экранда жооп 

киргизилген талааларды тапкыла. 

Мүмкүн болушунча көп тапшырмаларды аткарууга аракет 

кылгыла. Эгер кандайдыр бир тапшырма түшүнүксүз бойдон 

калса жана ага кантип жооп берүүнү билбей жатсаңар, бул 

тапшырманы өткөрүп жиберип, кийинкисине өткүлө. 

Бирок, суроону жоопсуз калтыргандан көрө, силерге ылайыктуу 

көрүнгөн жоопту бергениңер жакшы экенин унутпагыла. 

 

4. АТА-ЭНЕЛЕР ҮЧҮН PISAга ДАЯРДАНУУ БОЮНЧА 

НУСКАМАЛАР 

Эмне үчүн балаңыз PISAга катышуусу керек?  

PISA эл аралык салыштырма изилдөөсүн өткөрүү мамлекеттик 

билим берүү программасынын маанилүү бөлүгү болуп саналат. 

Изилдөө 15 жаштагы балдарды камтыйт. Изилдөөгө катышуу 

үчүн республикадагы бардык 15 жаштагы окуучулардын ичинен 

статистиканын «кокустук тандоосу» ыкмасы аркылуу катыша 

турган окуучулар тандалып алынат. 

Республикада 15 жаштагы окуучулар, алардын көбү орто 

мектептердин окуучулары, бирок орто кесиптик окуу 

жайларынын окуучулары да бар. Тандалып алынган бардык 

катышуучулар өз өлкөсүн эл аралык аренада көрсөтүү 

сыймыгына ээ болгонун унутпагыла. Балаңызды ушуну менен 

куттуктап, аны өлкөнү мыкты көрсөтүү үчүн колунан келгендин 

баарын кылууга үндөңүз. 

Изилдөөгө катышуу балаңызга зыян келтирбейт. Тескерисинче, 

ал адаттан тыш жана кызыктуу тапшырмаларды аткаруудан 

ырахат алышы мүмкүн. Ал эми иштин жыйынтыгы боюнча сиз 

балаңыз мектепте окуганын кантип колдоно алаарын биле аласыз. 

Ал кыйын шарттарда өз алдынча ой жүгүртүп, ийгиликтүү 

аракеттене алабы, компетенттүү жана натыйжалуу чечимдерди 

кабыл ала алабы же жөнөкөй, күнүмдүк кырдаалдарда дагы эле 

жөнөкөй маселелерди чече алабы? Бул баалоо балаңыздын билим 

берүү программасын тактап, тууралоо сизге да пайдалуу болот. 

Изилдөөгө катышуу балаңыздын окуу көрсөткүчүнө таасир 

этпейт, иши үчүн баа мектеп журналына коюлбайт. Балким, 

балаңыз мыкты жетишкендиктери үчүн сыйланышы мүмкүн. 

Балаңызга эң жакшы жыйынтык көрсөтүүсүнө кантип жардам 

бере аласыз? 

Жок дегенде, анын PISAга даярдоо сабактарына кызыгып, 

балаңызга моралдык жактан колдоо көрсөтүңүз. 

Ага окуу графигин түзүүгө жана аны карманууга жардам бериңиз. 

Сыноо күнү өзгөчө кызыгууну көрсөтүп, көңүл буруңуз. 

Балаңыздын эртең мененки тамакты ченемдүү ичкенин 

текшериңиз. Эгерде балаңыз бир аз толкунданып жатса, бул 

нормалдуу, ал тургай пайдалуу. 

Эгер сиз балаңызга жана анын досторуна натыйжалуураак 

жардам бергиңиз келсе, бул тууралуу мугалим менен кеңешиңиз. 


